
Р Е Ф Е Р А Т

ЗА ИЗБОР НА СОРАБОТНИК ВО ЗВАЊЕ АСИСТЕНТ 
ЗА НАСТАВНО-НАУЧНАТА ОБЛАСТ ИНФОРМАТИЧКИ ТЕХНОЛОГИИ 

НА ФАКУЛТЕТОТ ЗА ИНФОРМАТИКА ПРИ УНИВЕРЗИТЕТ 
„ГОЦЕ ДЕЛЧЕВ” ВО ШТИП

Со Одлука бр. 2002-34/6 од 22.2.2010 год., донесена на седницата на Hаставно-
научниот совет на Факултетот за информатика при Универзитетот „Гоце Делчев” во 
Штип, одржана на 22.2.2010 год., определени сме за членови на Рецензентска комисија 
по распишаниот Конкурс за избор на два асистента за научната област информатички 
технологии.

Конкурсот за овој избор беше објавен во весниците „Дневник” и „Лајм”, на 4.2.2010 
год., и во предвидениот рок се пријавиле: м-р Влатко Јовановски - помлад асистент на 
Факултетот за информатика при Универзитетот „Гоце Делчев”, м-р Ѓорѓи Димов - 
помлад асистент на Факултетот за информатика при Универзитетот „Гоце Делчев”, 
дипл. инж. Александар Симеонов, дипл. инж. Игор Јанчев и дипл. инж. Васил 
Панајотов.

Врз основа на приложената документација, чест ни е на Наставно-научниот совет на 
Факултетот за информатика да му го поднесеме следниов

И З В Е Ш Т А Ј

Според елементарните податоци за пријавените кандидати, а имајќи ги предвид 
членовите 129 и 130 од Законот за високото образование, може да се констатира следново: 
кандидатите дипл. инж. Александар Симеонов, дипл. инж. Игор Јанчев и дипл. инж. Васил 
Панајотов не ги исполнуваат законски пропишаните услови за избор во соработничко 
звање асистент (немаат научен степен магистер). Поради тоа, овие кандидати нема да 
бидат евалуирани.

Во продолжение на овој реферат, а врз основа на податоците од пристигнатите 
пријави, ќе се осврнеме, пошироко, на еден од двајцата кандидати, што ги исполнува 
условите за избор во соработничко звање – асистент (2 извршители) за научната област 
информатички технологии, м-р Ѓорги Димов.

Биографски податоци
Кандидатот м-р Ѓорги Димов е роден на 29 април 1979 година во Штип, каде 

завршува основно и средно образование. Во учебната 1998/1999 година се запишува на 
Факултетот за природни и технички науки во Штип. Дипломира во 2004 година на Одделот 
за геологија, на Катедрата за геологија и геофизика, со просечна оценка 8,19.

По дипломирањето е вклучен скоро во сите активности на Катедрата за геологија и 
геофизика на Факултетот за природни и технички науки во Штип.

Во 2005 година се запишува на постдипломски студии на Факултетот за природни и 
технички науки во Штип, на Катедрата за геологија и геофизика, на насоката - Регионална 
геологија, каде магистрира во 2009 година, со просечна оценка 9,6 на тема со наслов 
„Инженерско-геолошки карактеристики на околината на Охридското Езеро“ и се 
стекнува со звање магистер на технички науки.

Во 2009 година на Факултетот за природни и технички науки во Штип е одобрена 
изработка на докторска дисертација со наслов „Методологија на истражување и 
дефинирање на инженерско-геолошки карактеристики на наоѓалишта на архитектонски 
градежен камен во Р. Македонија“.

Има познавање на англискиот јазик (читање и пишување), како и јужнословенските 
јазици.

Наставно-научна дејност и работно искуство
Во 2007 година е вработен како помлад асистент на Факултетот за информатика, 

каде ги покрива предметите: Интернет технологии, Е-општество и Оперативни системи. 
Во изминатиот период, како помлад асистент, ги покрива предметите од областа на 
регионалната геологија и инженерската геологија на Факултетот за природни и технички 
науки.

Научноистражувачка дејност
Објавени научни трудови по изборот во помлад асистент

1. Jovanovski Vlatko, Gorgi Dimov, Hidrogeological Characteristics of the Watersuplie Sites 
Fortuna, Shtip Lake and ARM, First Congres of Geologists in R. Macedonia, посебно 
издание Vol. 2, Geologica Macedonica No 2, Охрид 2008 година.

2. Горги Димов, Влатко Јовановски, Современи инженерско-геолошки процеси и појави 
во околината на Охридско Езеро, I конгрес на геолозите на Република Македонија, 
посебно издание Vol. 2, Geologica Macedonica No 2, Охрид, 2008.

3. Jovanovski Vlatko, Delipetrov, T., Dimov, G.: ARIMA modeling of annual rainfall in the 
river Bregalnica basin, Geologica Macedonica ISSN 0352-1206 (Vol. 21 2007).

4. Д. Каракашев, Р. Поповски, М. Делипетрев, С. Пановска, Ѓ. Димов, Б. Донева, В. 
Јовановски, (2007): Креирање на оптимален геотехнички модел на круната на 
насипната брана на реката Отиња во Штип. Прв регионален конгрес на студенти од 
геотехнолошките факултети ГЕОРЕКС, Тузла, БиХ.

Позначајни претходно објавени научни трудови
1. Г. Петров, М. Делипетрев, С. Пановска, Ѓ. Димов, (2005): Определување на 

геотермалниот потенцијал со геофизички истражувања во околината на Општина 
Карбинци - Таринци, во околината на Штип. Geologica Macedonica, Stip.

2. Б. Делипетрев, С. Пановска, М. Делипетрев, Ѓ. Димов (2005): Дигитален модел на 
основната геолошка карта на Република Македонија, Geologica Macedonica, Stip.

Научноистражувачки проекти
Реализирани проекти

 – 2003–2006 „Темпус“ проект No. IB_JEP-17072-2002 „Геомагнетни мерења и стандар-
ди за квалитет”. 

 – 2005 Nato ARW „Нови податоци за магнетното поле на Република Македонија за по-
добрување на летањето и безбедноста на аеродромите”, Охрид, Македонија. 

 – 2006–2007 „Загадување на водите во Охридско Езеро и загадување на почвите од от-
падните води од рудниците и наоѓалиштата”, Министерство за образование и наука, 
билатерална соработка Македонија - Албанија.

 – 2007–2009  „Корелација меѓу флишните седименти во Република Македонија и Ре-
публика Словенија“, Министерство за образование и наука, билатерална соработка 
Македонија – Словенија. 

Во рамките на реализацијата на ТЕМПУС проектот "Geomagnetic Measurements and 
Quality Standards", има неколку студиски престои во Белгија (во Кралската опсерваторија 
во Дурбс), Австрија (во Централниот институт за метеорологија и геодинамика во Виена) 
и на други места.

ЗАКЛУЧОК И ПРЕДЛОГ

Кандидатот, согласно со Законот за високото образование и Статутот на Универзитетот 
„Гоце Делчев” во Штип т.е. стекнатиот академски степен на образование, објавените научни 
трудови, учеството во реализацијата на наставата и работата на научноистражувачки 
проекти, ги исполнува сите критериуми за избор во повисоко академско звање асистент.

Затоа, Рецензентската комисија има чест да му предложи на Наставно-научниот совет 
на Факултетот за информатика при Универзитетот „Гоце Делчев” м-р Ѓорги Димов да го 
избере во асистент за научната област информатички технологии.

РЕЦЕНЗЕНТСКА КОМИСИЈА

Вон. проф. д-р Цвета Мартиновска, претседател, с.р.
Вон. проф. д-р Владо Гичев, член, с.р.
Доц. д-р Наташа Коцеска, член, с.р.

ПРИЛОГ

Табела за вреднување на активностите на м-р Ѓорги Димов, помлад асистент, во 
реизборниот период, според критериумите за избор на наставници и соработници 

на Универзитетот „Гоце Делчев“ во Штип

Вид на активност Број Поени Вкупно
Наставно-образовна (НО)
Вежби (неделен просечен фонд на часови
во двата семестра, во изборниот период) 21 0,2 × 3 12,6

Вкупно 12,6
Научноистражувачка (НИ)
Труд со оригинални научни резултати
објавен во научно списание (останати) 3 3 9

Труд со оригинални научни резултати објавен
во зборник со трудови на научен собир 1 2 2

Одбранета магистерска работа 1 4 4
Учесник на научен проект (макс. во 3 проекти) 3 2 6

Вкупно 21
Вкупно 33,6

Минимум поени кои се однесуваат на целокупната активност на кандидатот по 
неговиот избор за помлад асистент, кои се потребни за да биде избран во соработничко 
звање асистент се: 25 поени од научно-образовна дејност и научноистражувачка дејност.

Кандидатот м-р Ѓорги Димов по изборот за помлад асистент ги има остварено 
следниве поени: НО = 12,6 и НИ = 21 или вкупно 33,6 поени, што значи дека тој има 
остварено 8,6 поени повеќе од потребниот минимум за избор во асистент.




